
QORTI CIVILI
PRIM’AWLA

ONOR. IMHALLEF
LAWRENCE MINTOFF

Seduta tal-21 ta’ Novembru, 2018

Rikors Mahluf Numru 708/2016 LM

Boban Lazarevic (0033324A) u Jelena Andric (0105485A)

Vs.

Joseph Casha (757858M)

lI-Qorti,

Rat ir-Rikors Mahluf ipprezentat fit-18 t’Awwissu, 2016 mill-atturi Boban
Lazarevic (ID 0033324A) u Jelena Andric (ID 0105485A) (minn issa ’l quddiem

“I-atturi”), u mahluf minn Boban Lazarevic stess, li jghid kif gej:

1. llli r-rikorrent Boban Lazarevic huwa ta’ nazzjonalita Serba u ilu jirrisjedi Malta
ghal dawn I-ahhar tlettax-il sena;

2. i r-rikorrent Boban Lazarevic kien jirrisjedi ghal madwar seba’ snin (bejn Frar
2007 u d-29 ta’ Lulju, 2014) fil-proprjeta tal-intimat fl-indirizz Blokk 16, Flat 3,
Triq ix-Xitwa, St. Paul’s Bay u dana b’titolu ta’ kera;

3. llli fAwwissu 2014, ir-rikorrent Boban Lazarevic mar ghal btala ta’ madwar
erba’ gimghat fis-Serbja u meta rritorna lura Malta nhar id-29 ta’ Settembru,
2014 huwa sab illi I-fond bl-indirizz suindikat fejn kien jirrisjedi kellu s-serratura
tal-bieb mibdula u ghalhekk ma setax jaccedi ghall-fond;

4. Illli meta r-rikorrent Boban Lazarevic kellem lis-sid tal-fond, u cioé lill-intimat
dwar dan, dan tal-ahhar qallu illi haseb li ma kienx ser jirritorna lura u
ghalhekk iddispona mill-oggetti kollha appartenenti lir-rikorrenti u kera I-fond
lil terzi u dana minkejja illi hekk kif ser jigi ppruvat waqt it-trattazzjoni tal-
kawza, ir-rikorrent Boban Lazarevic kien zamm kuntatt mal-intimat tul |-
imsemmija btala u kien ghamilha cara illi huwa kien ser jirritorna;

5. llli meta r-rikorrent Boban Lazarevic talab spjegazzjoni dwar fejn tpoggew |-
effetti personali tieghu (u dawk tar-rikorrenti Andric) I-intimat qallu li kien
rema kollox;

6. llli I-oggetti appartenenti lir-rikorrenti Boban Lazarevic u li kienu jinsabu fil-
fond tal-intimat kienu jinkludu diversi oggetti, effetti personali u dokumenti
appartenenti lill-istess rikorrent kif ukoll diversi oggetti u hwejjeg appartenenti
lir-rikorrenti Jelena Andric li komplessivament jammontaw ghal eluf ta’ Euro;

7. i r-rikorrent Boban Lazarevic ghamel rapport dwar dan mal-Pulizija
Ezekuttiva liema proceduri ghadhom mhumiex konkluzi;

8. Illli minkejja li r-rikorrent interpella lill-intimat sabiex ihallas id-danni minnu

sofferti u jirrestitwixxi d-dokumenti appartenenti lilu, I-intimat baqga
inadempjenti;

9. llli ghalhekk kellha ssir din il-kawzZa, sabiex I-intimat ihallas lir-rikorrenti d-
danni subiti minnhom minhabba I-agir frawdolenti tal-intimat.

Ghaldagstant ir-rikorrenti umilment jitolbu li dina I-Onorabbli Qorti, ghar-
ragunijiet hawn fuq spjegati, joghgobha:

1. Tiddikjara illi minhabba [-agir tal-intimat hekk kif spjegat aktar’il fuq I-
intimat irrenda ruhu u huwa responsabbli ghad-danni sofferti mir-rikorrenti
hekk kif hawn fuq spjegat;

2. Tillikwida d-danni sofferti mir-rikorrenti u dana anke jekk tinhass il-htiega
permezz tal-hatra ta’ perit jew periti nominandi;

3. Tordna lill-intimat ihallas lir-rikorrenti s-somma likwidata ai fini tat-tieni
talba.

Bl-ispejjez u bl-imghax skont il-ligi u I-intimat minn issa ingunt ghas-subizzjoni.

Rat ir-Risposta Mahlufa ta’ Joseph Casha (ID numru 757858M), (minn issa ’l
quddiem “il-konvenut”), li giet ipprezentata fit-3 ta’ Frar, 2017, u mahlufa

minnu stess, li biha eccepixxa:

1. Inlinea preliminari n-nuqqas ta’ kompetenza ta’ din I-Onorabbli Qorti ratione
valoris. llli fir-rapport li sar lill-Pulizija anness mar-rikors guramentat jidher li I-valur
tal-oggetti mertu tal-kawza kif dikjarat mill-atturi stess jammonta ghal hamest elef
Euro (€5,000) u ghalhekk se mai il-kawza ma kellhiex issir quddiem din I-Onorabbli
Qorti;

2. lli minghajr pregudizzju I-azzjoni odjerna hija preskritta bi preskrizzjoni ta’
sentejn. llli I-esponenti battal I-appartament tieghu f’Lulju 2014 meta r-rikorrenti

abbandunaw Il-appartament u I-kawza nfethet fit-18 t’Awwissu, 2016 kif jirrizulta
mill-atti;

3. llli minghajr pregudizzju, I-esponenti ma kkaguna ebda danni kif ged jigi pretiz
u dan ghaliex kull m’ghamel |-eccipjenti kien li wara i r-rikorrenti abbandunaw |-
appartament lilhom mikri minghajr ebda avviz lill-esponenti, |-istess nehha Il-effetti
mobbli li r-rikorrenti hallew warajhom sabiex ikun jista’ jerga’ jikri I-appartament lil

terzi kif ser jirrizulta wagqt il-mori tal-kawza;

4.  Salvi eccezzjonijiet ulterjuri.

Bl-ispejjez.

Rat I-atti kollha tal-kawza.

Rat id-dokumenti li gew esebiti in atti.

Semghet ix-xhieda prodotti mill-partijiet.

Rat il-verbal tal-udjenza tat-23 ta’ Mejju, 2018, fejn il-partijiet inghataw il-
fakolta jaghmlu s-sottomissjonijiet taghhom, u fejn il-kawza thalliet ghal-lum

ghas-sentenza.

Rat in-nota ta’ sottomissjonijiet tal-atturi.

Il-kwistjoni bejn il-partijiet

L-atturi ghal perijodu ta’ zmien kienu inkwilini tal-konvenut fi proprjeta li hu
ghandu f'San Pawl il-Bahar, u li kienet tinkera lilhom. L-atturi, it-tnejn ta’
nazzjonalita Serba, jghidu li fAwwissu tas-sena 2014 marru ghal btala
f'pajjizhom, u meta rritornaw lura Malta wara perijodu ta’ erba’ gimghat sabu
li I-konvenut kien bidel is-serratura tal-appartament li kien mikri lilhom, kif
ukoll kien iddispona mill-oggetti personali |li huma kienu hallew fl-
appartament. Permezz tal-kawza odjerna Il-atturi geghdin jitolbu lill-Qorti
tiddikjara li I-konvenut hu responsabbli ghad-danni sofferti minnhom, kif ukoll
talbu lill-Qorti tghaddi ghal-likwidazzjoni tad-danni u tordna lill-konvenut

ihallashom.

ll-konvenut min-naha tieghu eccepixxa li I-azzjoni hi preskritta stante li I-kawza
nfethet aktar minn sentejn wara li sehh il-fatt li geghdin jilmentaw minnu I-
atturi, kif ukoll li din il-Qorti m’ghandhiex il-kompetenza rationae valoris
sabiex tiddetermina kawza ta’ din ix-xorta. Inoltre |-konvenut ec¢¢epixxa wkoll

li bl-agir tieghu ma gew ikkawzati I-ebda danni lill-atturi.

Provi u rizultanzi

[I-Qorti kkunsidrat il-provi li tressqu mill-partijiet. L-atturi esebew kopja tar-
rapport li sar lill-Pulizija fit-30 ta’ Settembru, 2014" fejn irrappurtaw li kienet
inbidlet is-serratura tal-appartament li kienu jikru minghand il-konvenut, u li
fl-appartament kien ghad hemm effetti personali taghhom, li I-valur taghhom
kien ta’” mhux angas minn hamest elef Euro (€5,000). L-atturi jghidu li fost I-
oggetti li thallew fl-appartament kien hemm kompjuter, printers, scanner,
hard drives, taghmir tal-kompjuter, gizirana tad-deheb, libsa tat-tieg u diversi

hwejjeg u kotba.

Fl-affidavit tieghu Boban Lazarevic® stgarr li hu kien ilu jghix Malta ghal
madwar tlettax-il sena, u li bejn Frar tal-2007 u Awwissu tal-2014 kien jikri |-
proprjeta bl-indirizz Block 16, Flat 3, Triq ix-Xitwa, San Pawl il-Bahar,
minghand il-konvenut. Hu kompla jghid li fAwwissu tal-2014 huwa kien mar
ghal btala fis-Serbja, u mar-ritorn tieghu f'Malta fid-29 ta’ Settembru, 2014 hu
kien sab is-serratura tal-appartament inkwistjoni mibdula, bir-rizultat li hu ma
seta’ jikseb I-ebda access ghal gewwa. Qal ukoll li meta kellem lill-konvenut,
dan kien gallu li hu kien haseb li I-attur ma kienx ser jirritorna Malta, u li
ghalhekk kien iddispona mill-oggetti kollha li sab fl-appartament, u kien kera |-
istess appartament lil terzi. L-attur qal li l-oggetti li hu kien halla fl-
appartament kienu jiswew eluf ta’ Euro, u li per konsegwenza hu kien mar
jaghmel rapport fl-ghassa tal-Pulizija. L-attur kompla jghid li meta I-
Pulizija baghtu ghall-konvenut, dan kien ammetta li hu kien iddispona mill-
oggetti kollha li sab fl-appartament, u dan minkejja li stqarr ukoll li I-partijiet

gatt ma kellhom problemi bejniethom fil-passat. L-attur esebixxa wkoll kopja

! A fol. 9 tal-process.
2 A fol. 28 tal-process.

ta’ ittra mibghuta lill-Pulizija b’elenku tal-oggetti li kienu thallew minnu fl-
appartament, bil-valur rispettiv taghhom?’ li skont l-attur kienu jiswew mat-

tmintax-il elf Euro (€18,000).

L-attrici Jelena Andric ukoll xehdet bil-mezz tal-affidavit’, u filwaqt li
kkonfermat dak kollu li xehed I-attur I-iehor, galet li hi wkoll kellha ghadd ta’
oggetti personali fl-appartament u li dawn gatt ma gew ritornati lilha. Qalet
ukoll li hi kienet telget mill-appartament fis-6 jew fis-7 ta’ Settembru, 2014, u
li dakinhar hi kienet kellmet lill-konvenut u qaltlu li hi, flimkien ma’ Boban
Lazarevic, kienet ser tirritorna lura Malta wara madwar tliet gimghat. L-attrici
galet li mar-ritorn taghha f'Malta, hi kienet intalbet tipprezenta dokumenti li
kienet halliet fl-appartament, u li konsegwenza tal-fatt li dawn id-dokumenti
ma nstabux, hi giet deportata lura s-Serbja. Qalet ukoll li f'dak iz-zmien hi
kienet gieghda tattendi kors hawn Malta li kienet hallset ghalih, u li minhabba
li giet iddeportata lura s-Serbja tilfet tliet xhur lezzjonijiet li kienet hallset

ghalihom.

ll-konvenut, Joseph Casha, xehed fl-udjenza tal-5 ta’ Mejju, 2017°, u gal li hu
kien ilu jikri I-appartament lill-atturi ghal madwar sena u nofs jew sentejn. Hu
gal li l-attur kien jikri I-appartament minghandu f’perijodu iehor ghal total ta’
madwar sentejn u nofs, izda dan kien qgabad u telag mill-appartament
minghajr preavviz, ghalkemm wara xahrejn talab lis-sid biex jerga’ jidhol fl-

appartament.® Ix-xhud qal ukoll li meta I-attur kien telag mill-appartament I-

3 A fol. 29 tal-process.

4Afol. 35 tal-process.

> A fol. 37 tal-process.

® Fi kliem ix-xhud, “Perdo ghamel zmien sentejn u nofs l-ewwel darba. Imbaghad f'dagga minnhom telag u imbaghad
insibu f'restaurant f’kantuniera, kien qged jiehu birra u kien ged jiskartani. Beda jdawwar wic¢c¢u u ghidtlu, ‘X’gara? Kif mort
u langas ghidtli?’. Qalli ‘ghax sibt post iehor u mort ma’ siehbi’. Imbaghad, in the meantime, stagsieni, ‘ghadu vojt?’ galli,
‘Jimporta nerga’ nigi?’ Dak iz-zmien il-kera kienet nagra ghajjiena, ifhimni.”

Pagna 6 minn 19

Qrati tal-Gustizzja



Rikors Mahluf Nru 708/2016LM

ewwel darba, dan ma kien halla xejn warajh. Ix-xhud gal li lill-attrici I-ohra kien

raha darba fost |I-ohrajn meta mar jigbor il-kera.

lI-konvenut gal li I-attur kien stqarr mieghu li |-attri¢i |-ohra kienet gieghda
tgatta’ gimgha mieghu fl-appartament, ghalkemm il-konvenut qal |i sar jaf
minghand terzi li I-attrici kienet bagghet fl-appartament mal-attur. Il-konvenut
qal li t-tieni kirja ntemmet wara li hu kien ilu ma jara lill-attur u kien stagsa lil
siehbu, Serb iehor |i wkoll jikri appartament minghand il-konvenut, x’kien sar
minnu. Hu kompla jghid kif darba fost I-ohrajn kien ¢empillu I-attur li infurmah
li kien ser jirritorna fl-appartament. ll-konvenut qal li l-attur dejjem kien
ihallsu I-kera puntwalment, ghalkemm kellu xi xahar jew xahar u nofs arretrati
x'ihallas f'dak iz-zmien. Ghad-domanda tal-Qorti dwar kif il-konvenut
ikkonkluda li I-attur kien gabad u telag mill-appartament, dan wiegeb li hu
kien xamm riha gejja mill-appartament, u |li meta dahal sab hafna hmieg u
tkissir. Qal li ‘sieheb’ |-attur ma kkonfermalux jekk dan kienx ser jirrotorna
Malta jew le, u li hu kellu self mal-banek li ried ihallas. Qal ukoll li mar ihabbat
fuq il-bieb tal-appartament ghat-tielet darba izda ma fetahlu hadd, u qal ukoll
li ghamel ghadd ta’ telefonati u baghat numru ta’ messaggi lill-attur, li izda
bagghu mhux imwiegba. ll-konvenut ¢ahad li hu kien kellem lill-attrici li kienet
galtlu li hi kienet sejra ghal btala u kienet ser tirritorna mal-attur wara tliet
gimghat. ll-konvenut gal li minkejja li sab diversi effetti personali tal-attur fl-
appartament, hu xorta wahda ma ssuspettax li dan seta’ jirritorna f’Malta, u
minkejja li stenna ghal madwar xahar jew xahar u nofs, l-attur baga’ gqatt ma
kkuntattjah. Qal ukoll li sadanittant il-kera bagghet mhix imhallsa, u hu kellu
self mal-bank li ried jaghmel tajjeb ghalih. Il-konvenut gal li hu mar jaghmel
rapport lill-Pulizja, u li hu kien zbarazza l-affarijiet li sab fl-appartament billi
rema kollox. Il-konvenut qal li I-attur kien mar lura fl-appartament wara li

siehbu infurmah li I-konvenut kien hariglu l|-effetti personali tieghu barra,
ghalkemm [-attur gatt ma informa lill-konvenut bid-data meta kien fi hsiebu
jirritorna fl-appartament. Il-konvenut qgal ukoll li dakinhar kemm hu kif ukoll |-

attur kienu marru |-ghassa tal-Pulizija biex jaghmlu rapport flimkien.

ll-konvenut kompla jixhed fl-udjenza tad-9 ta’ Gunju, 2017, fejn qal li l-attrici
Jelena Andric kienet il-persuna li |-attur irrefera ghaliha meta qallu li din kienet
gieghda tghix fl-appartament ghal perijodu ta’ gimgha biss. Il-konvenut
ikkonferma li meta ddecieda li jidhol fl-appartament inkwistjoni, I-attur kien

ilu nieges minn hemm madwar xahar u nofs.

L-atturi esebew kopja tal-passaporti taghhom ittimbrati® bhala prova li huma
damu negsin minn Malta ghal xahar, kuntrarjament ghal dak li allega I-
konvenut li huma damu barra ghal xahar u nofs, kif ukoll kopja ta’ SMSs
mibghuta mill-attur lill-konvenut sabiex jinfurmah |li hu kien gieghed is-Serbja

u li kien ser jikkuntattjah meta jigi Malta.

ll-konvenut rega’ gie prodott in subizzjoni fl-udjenza tas-7 ta’ Lulju, 2017°, fejn
esebixxa lista ta’ oggetti li kien hemm fl-appartament inkwistjoni gabel ma hu
ddispona minnhom.'® Qal li I-lista kien ikkumpilaha wara I-in¢ident, minn dak li
seta’ jiftakar, u li din kienet tinkludi wkoll oggetti tieghu li hu kien sab miksura
fl-appartament. Il-konvenut gal li I-ammont ta’ tmintax-il elf Euro pretiz mill-
atturi hu ammont esagerat, u li minkejja li veru li fil-post sab kompjuter, dan
kien wiehed antik. Hu gal li mhux veru li fil-post kien hemm kotba, basktijiet u

make-up.

’ A fol. 44 et seq. tal-process.

8Afol. 49 et seq tal-process.

°A fol. 58 tal-process.

10 Kopja tal-lista a fol. 11 tal-process.

L-attur Boban Lazarevic xehed fl-udjenza tad-19 ta’ Ottubru, 2017, u gal li hu
kien hallas depozitu lill-konvenut fl-ammont ta’ mija u hamsin Euro meta beda
jikri I-appartament inkwistjoni, liema depozitu nzamm mill-konvenut. Hu qgal li
I-konvenut kien baghatlu messagg bil-kelmiet, “I will come tomorrow at ten

k”*? u li meta rcieva dak il-messagg hu kien informa lill-konvenut li hu

o’cloc
kien gieghed is-Serbja, u li kien ser icempillu mar-ritorn tieghu fMalta.” L-
attur esebixxa wkoll sett ta’ tmien ritratti**, li juru I-kompjuter li kien hemm fl-
appartament, ilbiesi tal-attrici, basket tal-marka ‘Gucci’ li allegatament ukoll

kienu fl-appartament, u xi effetti personali ohra tal-atturi.

L-attur qal li hu kien ilu jghix f'Malta b’mod permanenti minn Jannar tal-2003
u li hu jahdem hawnhekk. Qal ukoll li fil-perijodu inkwistjoni hu kien baghat

messagg wiehed biss lill-konvenut, fis-7 ta’ Settembru, 2014. Qal ukoll li hu

kien ghamel rapport uffic¢jali lill-Pulizija, wara li ttiehed I-ghassa mill-konvenut
stess. L-attur gal li minkejja li l-impressjoni tieghu kienet li hu kellu oggetti
b’valur ta’” madwar hamest elef Euro (€5,000) fl-appartament,

sussegwentement kien tkellem mal-attric¢i I-ohra u flimkien dawn ikkalkulaw li
[-oggetti li kien hemm fl-appartamenti kienu jgarrbu I|-valur ta’ tmintax-il elf

Euro (€18,000).

Fl-istess udjenza xehdet |-attri¢i Jelena Andric™, li galet li hi kienet ilha tghix
fl-appartament inkwistjoni sa mill-10 ta’ April, 2013. Hi qalet li mhux minnu li
I-konvenut lilha kien raha darba wahda biss, u dan minhabba li hu kien jaraha

fl-appartament kull darba li jmur jigbor il-kera. Hija qalet li I-ahhar |li kellmet

1 A fol. 65 tal-process.
12 A fol. 54 tal-process.
13 A fol. 56 tal-process.
" A fol. 74 tal-process.
1 A fol. 75 tal-process.

lill-konvenut kien fil-5 jew is-6 ta’ Settembru, 2014, u li dakinhar hi kienet
infurmatu li I-atturi kienu ser jirritornaw lura Malta wara tliet gimghat. Qalet
ukoll li ghal dak il-perijodu |-kera kienet thallset regolarment. L-attri¢i galet li
hija ma setghetx tidhol lura Malta ghal perijodu ta’ tliet xhur, u dan minhabba
li l-visa taghha kienet tinsab fl-appartament inkwistjoni flimkien ma’
dokumenti relatati, u ghalhekk, in vista tal-fatt li l-attur kien rema Il-effetti

personali kollha tal-atturi, hi ma thallietx tidhol Malta gabel.

L-attrici kkonfermat ukoll li hi ma kinitx iffirmat il-kuntratt ta’ kera li kien
iffirmat bejn l-attur u I-konvenut biss, u li hija mhijiex mizzewga lill-attur izda

tghix fl-appartament mieghu.

Fl-udjenza tas-26 ta’ Frar, 2018 xehed Dimitri Marianovic'®, li gal li jaf lill-
partijiet minhabba li I-konvenut huwa s-sid tal-proprjeta fejn jghix hu, filwaqt
li I-attur huwa gar tieghu. Ix-xhud qal |i sar jaf bil-kwistjoni bejn il-partijiet
ghax semaghha minghandhom. Qal li I-konvenut gieli stagsieh jekk kienx jaf
meta gej lura l-attur, u li hu dejjem kien iwiegeb li ma kienx jaf. Ix-xhud gal li
meta l-attur irritorna Malta u sab is-serratura tal-appartament mibdula, dan
kien qaghad fl-appartament mieghu. Qal ukoll li minkejja li hu kien sema’ lill-
konvenut jghid li kien ser jarmi l-oggetti kollha li sab fl-appartament, hu qatt

ma haseb li dan seta’ jaghmel xi haga bhal din.

ll-konvenut xehed fl-udjenza tas-26 ta’ Marzu, 2018", fejn qal li hu kien kera
appartament fi Triq ix-Xitwa, Bugibba lill-attur ghall-perijodu bejn Frar 2007 u
Gunju 2014, u li wara Gunju tal-2014, hu ma regax rah. ll-konvenut qal li wara

Gunju tal-2014 huwa kien beda jcempel u jibghat il-messaggi lill-attur, li min-

16 A fol. 86 tal-process.
v A fol. 91 tal-process.

naha tieghu baga’ ma wegbux. Qal ukoll li stagsa lil sieheb I-attur dwar jekk
kienx jaf x’sar minnu Il-attur, u dan min-naha tieghu gallu li ma kien jaf b’xejn.
L-attur gal li wara sitt gimghat hu dahal fl-appartament inkwistjoni, fejn sab
sinjali ta’ telqa u hmieg, tant li kien hemm fdalijiet ta’ take-away fuq il-mejda
u moffa. Qal li l-attur diga kellu episodju iehor li fih kien telag mill-
appartament li kien jikri minghand il-konvenut minghajr ma gallu minn qgabel,
u li meta kien irnexxielu jiltaga’ mal-attur, dan kien qallu li kien sab jikri
proprjeta b’kera orhos. Il-konvenut kompla jghid li I-attur kien moruz fil-hlas
tal-kera b’gimgha, u li huwa ghandu self bankarju li jrid jithallas. ll-konvenut
spjega |li dak li sab fl-appartament hekk kif dahal indikalu li l-atturi kienu
abbandunaw kollox u telqu, hekk kif sab hwejjeg mahmugin, fdalijiet tat-take-
away, hwejjeg tax-xoghol, zraben, kompjuter u tower antik, liema affarijiet hu
gabar f'numru ta’ garbage bags u rmiehom.™ Il-konvenut qgal li l-attur lilu gatt
ma kellmu, u qatt ma gallu li kien ser jitlag u ma jirritornax, u qal ukoll li |-

oggetti li sab fl-appartament bl-ebda mod ma kellu uzu ghalihom.

Fl-udjenza tal-24 ta’ April, 2018 xehed Noel Gafa'®, prodott mill-konvenut, i
gal li fid-29 ta’ Settembru, 2014 huwa kien ircieva telefonata minghand il-
konvenut li gallu li kellu xi affarijiet x'inehhi minn appartament. Qal li hekk kif
fethu I-bieb tal-appartament inkwistjoni, I-ewwel haga li raw kien ghadd ta’
kaxxi tal-kartun tal-pizza li jidher li kienu ilhom hemm ghal xi zmien minhabba
li anki nemus idur maghhom kien hemm, laned tal-birra vojta, hwejjeg

mitlugin fuq is-sodda u garbage bags. Ix-xhud qal li I-post kien attrezzat

8 Fi kliem ix-xhud, “Ara jiena soltu fl-ewwel gimgha mmur ghall-kera. Incemplilhom ... fis-sitta, fil-hamsa u nofs fil-ghaxija
per ezempju, kont immur perd imbaghad ghadda gimaghtejn, tliet gimghat, erba’ gimghat, incempillu. Xejn ma beda
jwiegeb. Messaggi xejn lanqas iwiegeb. Allura jien xi tridni naghmel? Se nhallieh vojt imbaghad? Pero, ged nghidlek.
Darba ghamilhieli, sibtu jixrob barra. Mar sab lil siehbu jogghod mieghu. Jigifieri xi erba’ snin wara |-2007. Imbaghad
stagsieni ghadux vojt. Ghidtlu I-flat ghadu vojt f'dak iz-zminijiet u rega’ dahal. U jiena ma stajtx inhallih vojt Sur Imhallef.”
19 A fol. 97 tal-process.

b’kollox, izda kien mitlug. Hu spjega kif il-konvenut talbu jghinu jnizzel tower
tal-kompjuter li kien nofsu zarmat, kien hemm ukoll hwejjeg tal-irgiel
imtebbghin bis-siment, safety shoes, xi xugamani, u papocci tan-nisa antiki. Ix-
xhud ikkonferma li kienu hu u I-konvenut |i zbarazzaw l-appartament mill-
oggetti li kien fih, u li kienu poggew kollox fi tliet garbage bags. Fir-rigward tal-
oggetti li ntremew, ix-xhud qgal |i kien hemm xi flokkijiet tan-nisa, u xi zewg

papocci, kif ukoll xi safety shoes tal-irgiel u hwejjeg imcappsin bis-siment.

Konsiderazzjonijiet legali

II-Qorti sejra tghaddi biex tikkunsidra fl-ewwel lok I-ec¢cezzjonijiet preliminari
sollevati mill-konvenut fir-rigward tal-kompetenza ta’ din il-Qorti, kif ukoll
dwar jekk l-azzjoni odjerna hix preskritta in vista tat-trapass ta’ sentejn minn
meta sehhew |-avvenimenti li geghdin jilmentaw minnhom I-atturi. In sostenn
tal-ec¢cezzjoni tieghu li din il-Qorti m’ghandhiex il-kompetenza rationae valoris
biex tiddecidi din il-kawza, il-konvenut ji¢¢ita r-rapport tal-Pulizija li sar mill-
attur fejn hu kien gal li I-valur tal-oggetti li kienu thallew fl-appartament kien
jeccedi |-hamest elef Euro (€5,000), ghalkemm sussegwentement kien
ikkalkula li I-valur tal-oggetti li kien hemm fl-appartament kienu jlahhqu t-

tmintax-il elf Euro (€18,000).

It-talbiet ewlenin f'din |-azzjoni huma sabiex din il-Qorti tiddikjara li I-konvenut
hu responsabbli ghad-danni sofferti mill-atturi, u sabiex ikun hemm
likwidazzjoni tal-istess u kundanna ghall-hlas taghhom da parti tal-konvenut.

In vista tal-ec¢¢ezzjoni sollevata mill-konvenut, il-Qorti kkunsidrat id-dispost

tal-Artikolu  747(1) tal-Kodi¢i ta’ Organizzazzjoni u Procedura Civili i

jistabbilixxi illi:

“ll-valur incert jew indeterminat, jitgies dejjem li jagbez il-kompetenza tal-gorti
ta’ gurisdizzjoni limitata.”

F'sentenza fl-ismijiet Patrick Spiteri pro et noe vs. Kummissarju tat-Taxxi
Interni’®, il-Qorti kkunsidrat l-e¢cezzjoni tal-inkompetenza rationae valoris
imgajma mill-konvenut in vista tal-fatt li dan ippretenda li I-azzjoni kellha

titressaq quddiem Qorti ohra, u galet:

“Ili xierag hafna jinghad li din il-Qorti ghandha setghat gurisdizzjonali originali u
generali, u l-eccezzjoni ghat-twettiq tas-setghat taghha tohrog mil-ligi nnifisha.
L-artikolu 741 (b) tal-Kapitolu 12 tal-Ligijiet ta’ Malta jaghti lok ghall-e¢¢ezzjoni
tan-nuqqgas ta’ setgha jew kompetenza ta’ Qorti milli tisma’ kawza meta,
ghalkemm il-kwestjoni tkun ta’ gurisdizzjoni tal-Qrati Maltin, il-kawza tingieb
guddiem Qorti differenti minn dik li quddiemha messha tressget. Fil-gasam ta’
kawzi ta’ xejra ¢ivili (u li ma jkunux ta’ kompetenza kostituzzjonali) is-setghat ta’
din il-Qorti huma stabbiliti fl-artikoli 32(2) u 33 tal-Kodi¢i procedurali.

i kif inghad, l-eccezzjoni tal-imharrek tirreferi biss ghall-kwestjoni tal-valur
involut fil-kwestjoni. Tajjeb jinghad li I-eccezzjoni taht ezami tintrabat ma’ dak li
jipprovdi l-artikolu 741 tal-Kapitolu 12 tal-Ligijiet ta’ Malta. Huwa ¢ar li din
tintrabat mal-paragrafu (b) tal-imsemmi artikolu flimkien mal-artikolu 746, li
jirreferi ghall-artikoli migjubin warajh. Skont l|-artikolu 747(1) tal-Kap. 12, kawza
ta’ valur incert jew indeterminat titgies dejjem li tagbez il-kompetenza tal-qorti

’

ta’ gurisdizzjoni limitata. Fejn il-valur ta’ talba huwa incert jew mhux
determinat, il-Qorti xierqa biex tisma’ dik it-talba skont ir-rieda espressa tal-ligi
hija din il-Qorti. Dan ukoll jaghmel parti mit-tifsira li taw il-Qrati taghna ghar-
rigward, fejn gie stabbilit b’awtorita |i I-Prim Awla tal-Qorti Civili (u mhux il-
Qorti inferjuri) kienet kompetenti tisma’ |I-kawza ghax l-attur ressaq talba ghal-
likwidazzjoni tad-danni, minkejja li fl-istess waqt iccensuratu talli messu kien jaf
li I-oghla ammont ta’ kumpens li seta’ jiehu ma kien gass jisboq ammont li

johrog mill-kompetenza ta’ dik il-Qorti inferjuri.”

2p A, 20.10.2009.

In vista tal-fatt, li fl-eventwalita li I-Qorti sejra ssib li hemm responsabbilita
ghall-hlas ta’ danni, dan I-ammont ghad irid jigi likwidat, din il-Qorti sejra

tichad l-eccezzjoni dwar il-kompetenza rationae valoris.

ll-konvenut eccepixxa wkoll il-preskrizzjoni ta’ sentejn peress li |-fatt li geghdin
jilmentaw minnu I-atturi kien ilu li sehh aktar minn sentejn qabel infethet din
il-kawza. Mill-provi jirrizulta li filwaqt li l-atturi rritornaw Malta fid-29 ta’
Settembru tas-sena 2014, u kien dakinhar li indunaw li I-konvenut kien bidel
is-serratura tal-fond mikri minnhom u li kien iddispona mill-oggetti mhollija
minnhom fil-fond, il-kawza odjerna nbdiet permezz ta’ rikors mahluf |i gie
pprezentat fir-Registru tal-Qorti fit-18 ta’” Awwissu tas-sena 2016, u ghalhekk
ma kinux ghadhom ghaddew is-sentejn mill-fatt li geghdin jilmentaw minnu |-
atturi, sabiex b’hekk jirrizulta li d-dispozizzjonijiet tal-artikolu 2153 tal-Kap. 16

ma gewx sodisfatti, u b’hekk din |-eccezzjoni wkoll gieghda tigi michuda.

Jifdal ghalhekk illi ssir evalwazzjoni tal-provi sabiex tigi stabbilita r-
responsabbilita o meno tal-konvenut ghall-allegat telf soffert mill-atturi, u jekk
hemmx lok ghal-likwidazzjoni tad-danni allegatament sofferti mill-atturi.
Jirrizulta li I-konvenut gieh suspett li l-atturi kienu abbandunaw il-fond mikri
minnhom minhabba li I-attur diga kellu episodju simili mal-konvenut, meta xi
zmien qabel kien jikrilu |-istess appartament u kien abbandunah sabiex imur
jehix ma’ siehbu. Kien ghalhekk li meta I-konvenut ghamel xi zmien ma jarax
lill-atturi, kif ukoll wara li mar ihabbtilhom sabiex jigbor il-kera u dawn ma
fethulux, hu haseb li dawn kienu telqu mill-appartament minghajr ma galulu.
L-attur xehed li matul il-perijodu meta huwa ma kienx hawn Malta, |-uniku
kuntatt li ghamel mal-konvenut kien permezz ta’ messagg wiehed li huwa

baghatlu sabiex jinfurmah li kien gej lura Malta, ghalkemm jidher li dan il-

messagg intbaghat b’reazzjoni ghall-informazzjoni li waslitlu li I-konvenut kien
battal I-appartament li kien mikri lill-atturi. ll-konvenut gal li dan in-nuqqgas ta’
komunikazzjoni da parti tal-atturi wasslu biex jiddeciedi li dawn ma kinux ser
jirritornaw lura Malta, u li kien ghalhekk li huwa ddecieda |i jidhol fl-
appartament, inaddfu, u rema l-affarijiet li kien hemm, billi ma kien hemm
xejn ta’ valur, u kera mill-gdid |-appartament lil terzi. II-Qorti fehmet li din |-
ghaggla da parti tal-konvenut sabiex jerga’ jikri |-appartament lil terzi kienet
gejja mill-fatt li hu kellu obbligu ta’ self mal-banek kif jirrizulta mix-xhieda
tieghu, li kien gieghed jaghmel tajjeb ghalih permezz tal-kera li kien idahhal

mill-appartamenti.

ll-partijiet nagsu milli jipprezentaw prova tal-ftehim ta’ kera li kellhom
bejniethom, u ghalhekk mhux c¢ar ghall-Qorti x’kien hemm pattwit bejn il-
partijiet fir-rigward tal-gurnata li fiha kellha tingabar il-kera, u jekk kienx
hemm xi klawsola li tirregola x'ghandu jsir f'’kaz ta’ morozita fil-hlas tal-kera.
Huwa pacifiku li morozita tal-hlas tal-kera ghal perijodu ta’ xahrejn
normalment jitgies li hu perijodu ta’ zmien ragonevoli biex sid il-kera jiehu
passi fil-konfront tal-inkwilin sabiex jittermina I-kuntratt tal-kirja. Pacifiku
wkoll li abbandun tal-fond mikri min-naha tal-inkwilin hu meqgjus bhala
gustifikazzjoni tajba bizzejjed biex sid il-kera jiehu passi kontra I-inkwilin
sabiex jigi tterminat il-kuntratt tal-kera. Madanakollu mill-provi prodotti ma
jirrizultax li sid il-kera, il-konvenut f'dan il-kaz, kien gustifikat jasal ghall-
konkluzjoni li I-atturi abbandunaw il-fond, spec¢jalment meta dan kien konxju
mill-fatt li dawn huma persuni ta’ nazzjonalita barranija li biex jaraw lill-
familjari taghhom ta’ bilfors ikollhom isiefru ghal xi Zzmien. Langas ma jirrizulta
li I-atturi kienu moruzi fil-hlas tal-kera, u |-konvenut stess ammetta |i ghajr
ghal din id-darba meta l|-atturi kienu msefrin, l-attur gatt ma nagas li jkun

puntwali fil-hlas tal-kera. Certament li I-konvenut ma setax jiehu I-ligi f'idejh
kif jirrizulta |li ghamel, u minghajr preavviz ta’ xejn, ghajr ghal messagg
telefoniku wiehed, kif jirrizulta mill-provi, ibiddel is-serratura ta’ fond u
jizbarazzah mill-oggetti kollha li kien hemm fih, u aghar minn hekk jiddisponi
minn oggetti li mhumiex tieghu. Li I-konvenut seta’ kien ippressat biex jikri |-
fond lil terzi ghal ragunijiet ta’ obbligi finanzjarji li hu ghandu mal-bank,
wiehed jithimha, izda li jnehhi oggetti mill-post u jiddisponi minnhom b’mod li
dawn ma jistghux jigu rkuprati, ifisser biss li I-konvenut ghandu jinzamm
responsabbli ghad-danni sofferti mill-atturi, u dan ai termini tal-artikoli 1031**

u 10322 tal-Kodici Civili.

L-atturi fin-nota ta’ sottomissjonijiet imressqa minnhom talbu lill-Qorti
tillikwida I-kumpens li ghandu jithallas lilhom arbitrio boni viri. Dwar dan il-
kuncett, fis-sentenza fl-ismijiet Linda Busuttil illum Cordina et vs. Dr Josie

Muscat et”, intqgal illi:

“Tassew illi I-Qorti ghandha dik is-setgha: hemm cirkostanzi fejn ghalkemm
hsara tkun saret, u ghalhekk il-vittma jkollu jedd ghal risaréiment, madanakollu
I-prova tal-quantum ma tkunx tista’ ragonevolment issir u ghalhekk, biex ma
ssirx l-ingustizzja ta’ dannu minghajr kumpens, il-Qorti jkollha taghmel
likwidazzjoni abritrio boni viri. lI-Qorti izda ma tingediex b’din is-setgha biex
taghmel tajjeb ghan-nuqgqas ta’ parti jew ohra li tressaq il-provi li setghet
tressaq u li ma kien hemm xejn x’'izomm milli tressaghom.”

L-atturi naqgsu li jgibu prova dwar il-valur tal-oggetti li huma jghidu li ttiehdu
mill-appartament inkwistjoni. Huma pprezentaw elenku ta’ oggetti li kien

hemm fl-appartament bil-valur rispettiv taghhom, izda mkien ma ngiebet

2 “Izda, kull wiehed iwiegeb ghall-hsara li tigri bi htija tieghu.”
2 “Jitqies fi htija kull min bl-ghemil tieghu ma juzax il-prudenza, id-diligenza u I-hsieb ta’ missier tajjeb tal-familja.”
2 Q.A., 27.06.2014.

prova oggettiva tal-valur ta’ dawn |-oggetti, u langas ma ngabet prova li |-
oggetti msemmija verament thallew fl-appartament inkwistjoni ghaz-zmien
kollu li fih |-atturi kienu msefrin. Li wiehed ihalli kompjuter warajh fid-dar fejn
jirrisjedi, il-Qorti tifhimha, izda li persuna thalli warajha gizirana tad-deheb li
facilment tista’ tinsteragq, hija xi haga li I-Qorti ghandha diffikulta temminha. L-
atturi allegaw li fost |-oggetti ta’ valur li hallew warajhom fl-appartament kien
hemm perezempju basket ta’ ditta partikolari li |-valur tieghu jeccedi |-elf
Euro, u basket iehor li I-valur tieghu huwa ta’ tmien mitt Euro. Madanakollu |-
atturi nagsu li jgibu prova ghajr ghal ritratt wiehed li fih |-attri¢i Jelena Andric
gieghda zzomm basket li I-marka tieghu ma tidhirx sewwa fir-ritratt, li dawn I-
oggetti verament kienu jezistu, u li thallew fl-appartament inkwistjoni
sakemm l-atturi marru ghal btala, jew li dawn l-oggetti kellhom verament il-
valur attribwit lilhom mill-atturi fl-elenku esebit minnhom. Ircevuta jew
kwalunkwe prova ohra, imqar certifikat li jindika li whud mill-oggetti elenkati
mill-atturi huma tassew tal-valur li geghdin jippretendu huma, ghaliex huma
originali u mhux kopji, kienu jkunu bizzejjed biex isahhu |-pretensjonijiet tal-
atturi ghal-likwidazzjoni tal-kumpens fl-ammont pretiz minnhom. Il-Qorti
madanakollu tikkunsidra |li ma ngabet |-ebda prova ta’ dan. L-attrici Jelena
Andric allegat ukoll li in vista tal-fatt li hi ma thallietx tidhol f’Malta minhabba
li dokumenti marbuta mar-residenza taghha f'Malta kienu fl-appartament
inkwistjoni, hija ma setghetx tkompli tattendi ghall-kors li kienet hallset ghalih
minn qabel. Hawn ukoll il-Qorti tqis illi kienet responsabbilita tal-attri¢i li
tassigura li mar-ritorn lura taghha f’Malta jkollha fugha d-dokumenti kollha
necessarji li jippermettulha tidhol lura fil-pajjiz minghajr problemi. L-attrici

langas ma gabet |-ebda provi li jistghu jikkonfermaw x’kors kien dak li kienet

gieghda tattendi ghalih jew kemm kien I-ammont ta’ flus imhallsa minnha lil xi

istituzzjoni edukattiva f'dan ir-rigward.

Fis-sentenza fl-ismijiet Margaret Camilleri et vs. Cargo Handling Company

Limited®*, il-Qorti stabbiliet illi:

“Ma jistax ikun dubitat li hu rikonoxxut lill-gudikant anke fis-sistema ta’ ligi
taghna |-poter diskrezzjonali li jillikwida t-telf u I-qligh bl-adoperu tal-kriterju
sussidjarju tal-valutazzjoni ekwitattiva. Ara a propositu decizjoni a Vol. XXXV
parti iii pagna 615 fejn gie proprju rikonoxxut fuq l-istregwa ta’ dak espress mill-
Qorti Taljana tal-Kassazzjoni illi vi hanno casi in cui non potendosi avere mezzi
istruttori e rimesso al magistrato il valutaro ex aequo et bono secondo i dettami
della sua ragione e conoscienza I-ammontare del danno del risarcimento del
quale taluno fu condannato.” Indiskuttibilment il-gudikant ma jistax lanqas
f'dawn il-kazi jipprexxindi mill-fatt li I-parti istanti mhijiex ezonerata mid-dmir li
tipprovdi dawk Il-elementi probatorji u dak il-fattijiet li tkun taf bihom ghall-
iskop tad-determinazzjoni tat-telf. Min-naha tieghu |-gudikant hu tenut li jaghti
piz debitu lil dawk |-elementi kollha tal-kaz konkret akkwistati fil-process. Fi
kliem iehor hu ghandu jipprovdi motivazzjoni logika tal-kriterji tal-
apprezzament prudenti adottati li juri kif wasal ghal-likwidazzjoni tal-quantum
debeatur.”

In vista ta’ dawn il-kunsiderazzjonijiet kollha, il-Qorti tgis li I-kumpens ta’ tlett
elef Euro (€3,000) ghandu jitgies kumpens xieraq fi¢-cirkostanzi, u dan in vista

tan-nuqgqas ta’ provi da parti tal-atturi tat-telf li huma garrbu.

% p A, 13.10.2004.

Decide

Ghaldagstant ghar-ragunijiet hawn fuq moghtija, il-Qorti qieghda taqta’ u

tiddeciedi din il-kawza kif gej:

1.

Tichad l-eccezzjonijiet tal-konvenut;

Tilga’ t-talbiet attrici, u tiddikjara li minhabba I-agir tieghu I-
konvenut irrenda ruhu responsabbli ghad-danni sofferti mill-

atturi;

Tillikwida arbitrio boni viri I-kumpens li ghandu jithallas mill-
konvenut lill-atturi ghad-danni sofferti minnhom fis-somma ta’

tlett elef Euro (€3,000);

Tordna lill-konvenut ihallas lill-atturi s-somma hekk likwidata in

linea ta’ danni.

Bl-imghax mid-data ta’ din is-sentenza u bl-ispejjez tal-kawza, a karigu

tal-konvenut.

Moaqrija.

